
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикалöн государство киын кутан капитальнöя стрöитан объектъясö, кутшöмъясöс абу пыртöма дыр кад кежлö торъя мога уджтасъясö, бюджетнöй инвестицияяс олöмö пыртöм йылысь Коми Республикаса Правительстволысь нормативнöй правовöй акт примитан пöрадок вынсьöдöм йылысь

"Дыр кадся производство уджъяс вöчöм (услугаяс сетöм) вылö дыр кад кежлö государственнöй (муниципальнöй) контрактъяс кырымалöм йылысь решениеяс примитан правилöяс вынсьöдöм йылысь" Россия Федерацияса Правительстволöн 2007 во декабр 29 лунся 978 №-а шуöм серти Коми Республикаса Правительство шуис:

1. Вынсьöдны Коми Республикалöн государство киын кутан капитальнöя стрöитан объектъясö, кутшöмъясöс абу пыртöма дыр кад кежлö торъя мога уджтасъясö, бюджетнöй инвестицияяс олöмö пыртöм йылысь Коми Республикаса Правительстволысь нормативнöй правовöй акт примитан пöрадок содтöдын индöм серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

3. Тайö шуöмыс вынсялö сійöс официальнöя  йöзöдан лунсянь.

Коми Республикаса Юралысь                                                          В.Торлопов

Сыктывкар

2008 вося май 16 лун

121 №

ВЫНСЬÖДÖМА

Коми Республикаса Правительстволöн

2008 во май 16 лунся 121 №-а шуöмöн

(содтöд)

Коми Республикалöн государство киын кутан капитальнöя стрöитан объектъясö, кутшöмъясöс абу пыртöма дыр кад кежлö торъя мога уджтасъясö, бюджетнöй инвестицияяс олöмö пыртöм йылысь Коми Республикаса Правительстволысь нормативнöй правовöй акт примитан
ПÖРАДОК
Коми Республикалöн государство киын кутан капитальнöя стрöитан объектъясö, кутшöмъясöс абу пыртöма дыр кад кежлö торъя мога уджтасъясö, бюджетнöй инвестицияяс олöмö пыртöм йылысь Коми Республикаса Правительстволысь нормативнöй правовöй актсö (водзö лöсялöмöн – Коми Республикаса Правительстволöн нормативнöй правовöй акт, объектъяс) примитöны татшöм пöрадок серти:
а) Коми Республикаса Правительстволöн нормативнöй правовöй акт баласö да сы дорö гöгöрвоöдана гижöдсö Коми Республикаса архитектура, стрöитчöм да коммунальнöй овмöс министерство мöдöдö капитальнöя стрöитан объектъяс кузя (туй инфраструктура капитальнöя стрöитан объектъяс кындзи) (водзö – капитальнöя стрöитан объектъяс), Коми Республикаса туй агентство – туй инфраструктура капитальнöя стрöитан объектъяс кузя сöгласуйтöм вылö Коми Республикаса сьöм овмöс министерствоö;

б) Коми Республикаса сьöм овмöс министерство Коми Республикаса Правительстволысь нормативнöй правовöй акт да сы дорö гöгöрвоöдана гижöд воан лунсянь 15 лунысь оз дырджык кадколастö сöгласуйтö  Коми Республикаса Правительстволысь нормативнöй правовöй акт баласö татшöм условиеяс пыдди пуктöмöн:
Коми Республикаса Правительстволöн нормативнöй правовöй акт балаын эм капитальнöя стрöитан объектъяслöн лыддьöг да (либö) туй инфраструктура капитальнöя стрöитан объектъяслöн лыддьöг, кутшöмъясöс колö стрöитны да (либö) выльмöдны Коми Республикаса республиканскöй бюджет тшöт весьтö öнія финансöвöй воын да планöвöй кадколастын (водзö – вöзйöм объектъяс) вояс серти бюджетнöй инвестицияяс юклöмöн;
вöзйöм объектъяс стрöитан кадколастыс оз вевтырт планöвöй кадколастсö;

вöзйöм объектъяс öнія финансöвöй воын лöсялöны объектъяслы, кутшöмъясöс артыштöма öнія финансöвöй во вылö Коми Республикалы государственнöй коланлун вылö стрöйбаяслöн да объектъяслöн лыддьöгын (капитальнöя стрöитан объектъяс вылö) либö öнія финансöвöй во вылö öтув вöдитчан öнія туй да на вылын сооружение стрöитан да выльмöдан объектъяслöн, туй овмöс уджöдан линейнöй база объектъяслöн лыддьöгын (туй инфраструктура капитальнöя стрöитан объектъяс вылö), мый вынсьöдöма Коми Республикаса Правительствоöн (водзö – Объектъяс лыддьöг);
вöзйöм объектъясö öнія финансöвöй воын бюджетнöй инвестицияяс олöмö пöртöм вылö артыштöм сьöм позяна мындаыс абу унджык Объектъяс лыддьöгын артыштöм сьöм мындаысь;

во вылö позяна сьöм мындаыс, мый артыштöма планöвöй кадколастын вöзйöм объектъясö бюджетнöй инвестицияяс олöмö пöртöм вылö, абу унджык локтан финансöвöй во да планöвöй кадколаст вылö планöвöй кадколастлöн лöсялана во вылö бюджетнöй классификациялöн лöсялана кодъяс серти объектъясö бюджетнöй инвестицияяс олöмö пöртöм вылö Коми Республикаса шöр кад кежлö артыштöм финансöвöй планын бюджетнöй ассигнованиеяслöн во вылö мындаысь;
в) Коми Республикаса Правительстволöн нормативнöй правовöй акт баласö, мый сöгласуйтöма Коми Республикаса сьöм овмöс министерствокöд, вöзйöны Коми Республикаса Правительствоö урчитöм пöрадок серти.

Комиöдіс  Афанасьева

3 930 пас

